Paul yn Effesus

Un o’r geiriau pwysig dwi’n meddwl! sy’n dod allan o’r darn yma ydy’r gair
annogaeth.

Mae annogaeth yn beth mor bwysig i ni sydd ynglyn a gwaith Duw yng
Nghymru, yn arbennig gan fod ein sefyllfa yn anodd a gallwn gael ein
digalonni mor hawdd

Dwi’n hoffi beth mae’r gair saesneg encourage yn ei gyfleu, hynny ydy
wrth annog rhywun dych chi’n rhoi dewrder iddynt.

Dyma ydy diffiniadau y gair ‘Annog’:

- Rhoi cymorth, hyder neu gobaith i rywun.
- Perswadio rhywun i wneud neu i ddal ati i wneud rhywbeth.
- Sbarduno gweithgaredd neu cred.

Yn yr hanes dyn ni newydd ei ddarllen mae Paul yn annog cristnogion
mewn tair ffordd. Mae’n:

- ANNOG WRTH FYND
- ANNOG O’R GAIR
- ANNOG MEWN GRYM

1) ANNOGAETH WRTH FYND

Cyd-destun yr hanes yma ydy trydedd daith genhadol Paul draw i Wlad
Groeg.

Mae Paul newydd ddianc oddi wrth Effesus ar 6l y reiat.
Mae bywyd Paul mewn peryg go iawn, mae yna lawer o bobl yn Effesus
sydd am ei waed o. Mae reiats yn bethau peryglus fel dyn ni wedi gweld

ar y newyddion o Ffrainc yn ddiweddar

Tasai fi oedd Paul mi fydda i wedi dal y cwch cyntaf allan o’r lle yna!



Ond nid dyna mae Paul yn ei wneud. Yn hytrach mae’n cymryd yr amser i
alw Cristnogion Effesus at ei gilydd cyn gadael er mwyn eu hannog nhw!

Mae’n hyfryd mai consyrn pennaf Paul oedd lles y cristnogion sy’n cael eu
gadael ar 6l mewn dinas elyniaethus ac nid ei ddiogelwch o’i hun.

Mae’n gwybod bod y Cristnogion ifainc yma angen annogaeth er mwyn
dal ati.

Yna mae’n gadael Effesus ac yn teithio i Macedonia am dri mis yr holl
ffordd i Corinth. Ac yn ystod y daith hon mae angen iddo newid ei
gynlluniau a chymryd y ffordd hir rownd am fod pobl am ei ladd 0. Ond
dim ots gan Paul

Mae’n parhau i annog Cristnogion lle bynnag mae’n mynd i ddal ati er
gwaethaf ei amgylchiadau ei hun.

Nid dim ond rhywbeth roedd Paul yn ei wneud oedd annog. Roedd annog
pobl wedi dod yn rhan naturiol o bwy oedd o..

Roedd ganddo galon i annog Cristnogion oedd yn ceisio byw i'r Arglwydd
lesu mewn pob math o sefyllfaeodd annodd.

A dyn ni’'n gweld hyn yn fwy clir wrth glywed am ei gyd-deithwyr:

Ei gyd-deithwyr oedd Sopater o Berea, mab Pyrrhus, y Thesaloniaid
Aristarchus a Secwndus, Gaius o Derbe, a Timotheus, a'r Asiaid Tychicus a
Troffimus. Actau 20:4

Pam fod Luc yn cynnwys enwau’r dynion yma?

Wel dwi’'n credu mae’r rhain yw rhai mae Paul wedi cyfarfod ar hyd y
daith, wedi gweld potensial ynddyn nhw fel arweinwyr, wedi eu hannog

nhw a bellach maen nhw’n rhan o’i dim!

Mae’r dynion yma’n dystiolaeth o’r ffaith bod Paul yn annog wrth fynd.
Pam fod gan Paul gymaint o galon dros annog eraill?

Am ei fod o ei hun wedi cael ei annog gan rhywun arall, sef Barnabas.



Pan gyrhaeddodd Saul Jerwsalem, ceisiodd fynd at y credinwyr yno, ond
roedd ganddyn nhw ei ofn. Doedden nhw ddim yn credu ei fod wedi dod
yn Gristion go iawn. 27 Ond dyma Barnabas yn ei dderbyn, ac yn mynd ag
e at yr apostolion. Actau 9:26-27

Ystyr enw Barnabas oedd “Mab Annogaeth”.

Mae hi mor hawdd i ni yn yr eglwys droi’n feirniadol a negyddol os na
fydd pethau’n mynd o’n plaid ni.

Ond dydy’r Arglwydd ddim am i ni fod fel yna. Mae o am i ni fod yn bobl
sy’n annog, oherwydd mae pobl yn tyfu wrth gael eu hannog.

Beth am i chi feddwl am berson (hen neu ifanc) a ffordd y gallwch chi eu
hannog nhw - byddech yn rhyfeddu ar y effaith pwerus gall hwn gael ar
eu bywydau.

Mae’n bwysig i ni wahaniaethu rhwng rhoi platitudes a rhoi annogaeth.
Mae mor hawdd i ni ymateb i rywun digalon drwy geisio dweud wrthyn
nhw fod popeth yn iawn pan dydy o ddim, a thrwy hynny er yn bwriadu’n

dda, dyn ni’n bychanu eu problemau.

Mae annog hefyd angen bod mwy na geiriau weithiau hefyd - gall olygu
dangos lletygarwch i bobl unig.

Gadewch i ni fod yn bobl sy’n annog wrth fynd.

Pwy sydd wedi eich annog chi ar hyd eich taith fel Cristion/yn eich
gweinidogaeth? Sut wnaethon nhw eich annog chi?

2) ANNOGAETH O’R GAIR.

Erbyn hyn mae Paul a’i gydweithwyr wedi cyrraedd Troas ac yn aros am
wythnos.

Ar y nos Sadwrn cyn gadael mae Paul yn dechrau eu hannerch nhw o’r
Gair.



Mae Paul eisiau eu hannog gymaint nes iddo sgwrsio am amser hir, er
mwyn eu hadeiladu nhw i fyny o’r gair a’u hannog nhw i ddyfalbarhau.

Pan fyddwn ni’n ddigalonni yng ngwaith yr Arglwydd, mor bwysig yw hi i
ni droi at y Gair o hyd, boed hynny drwy bregeth neu darllen ar ein
pennau ein hunain.

Mae Gair Duw yn rymus, a does dim byd yn medru ein hannog ni mwy na
geiriau Duw ei hun. Geiriau bywyd ydyn nhw.

Maent yn medru ein trawsffurfio yn gyfangwbl, ein codi a’n harfogi
ymlaen ar hyd y daith.

Dyma rhai o’r ysgrythurau sydd wedi fy annog yn ystod yr adegau hynny
pan dwi wedi digalonni:

Bydd y rhai sy'n wylo wrth hau yn canu'n llawen wrth fedi'r cynhaeaf.
Mae'r un sy'n cario ei sach o hadau yn crio wrth fynd i hau. Ond bydd yr
un sy'n cario'r ysqubau yn dod adredan ganu'n llon! Salm 126: 5-6

Felly dylen ni byth flino gwneud daioni. Os gwnawn ni ddal ati daw'r
amser pan fyddwn ni'n medi cynhaeaf o fendith. 10 Felly bob cyfle gawn
ni, gadewch i ni wneud daioni i bawb, ac yn arbennig i'r teulu o gredinwyr.
Galatiaid 6:9

Fi blannodd yr had, wedyn daeth Apolos i'w ddyfrio. Ond Duw wnaeth
iddo dyfu, dim ni! 1 Corinthiaid 3:6

Canwch i'r ARGLWYDD, chi sy'n ei ddilyn yn ffyddlon, a'i foli wrth gofio
mor sanctaidd ydy e! Dim ond am foment mae e'n ddig. Pan mae'n
dangos ei ffafr mae'n rhoi bywyd. Gall rhywun fod yn crio wrth fynd i
orwedd gyda'r nos; ond erbyn y bore mae pawb yn dathlu'n llawen.
Salm 30:4-5

Os ydyn ni'n honni ein bod ni heb bechod, dyn ni'n twyllo'n hunain a dydy'r
gwir ddim ynon ni. Ond os gwnawn ni gyffesu ein pechodau, bydd e'n
maddau i ni am ein pechodau ac yn ein glanhau ni oddi wrth bopeth drwg,
am ei fod e'n cadw ei air ac yn gwneud beth sy'n iawn. 1 loan 1:8-9



Pa ddarnau o’r Gair sydd wedi bod yn annogaeth i chi?

Os dych chi’n teimlo’n ddigalon yng ngwaith yr Arglwydd neu’n bersonol,
ga i’ch annog chi i droi at Air Duw.

3) ANNOGAETH MEWN GRYM.
Wrth i Paul siarad mae damwain ofnadwy yn digwydd - mae Eutychus yn

disgyn i gysgu.

Dydy gweld pobl yn cysgu yn ystod y pregeth ddim yn beth diethr nac
ydy!

Ond o ddifri yn sydyn iawn mae’r cyfarfod yma yn troi o fendith i drasiedi
o fewn dim wrth i Eutychus ddisgyn allan o’r ffenest a marw.

Dychmygwch tasai dyna oedd diwedd y stori.

Byddai wedi bod yn ddigalondid ofnadwy, byddai wedi gadael craith
parhaol ar yr eglwys honno.

Ond wrth gwrs nid dyna ydy diwedd yr hanes.

Mae Duw yn gwneud gwyrth anhygoel drwy Paul ac mae’r bachgen yn
cael ei godi'n fyw!

Mae Luc yn nodi ymateb y bobl i’r amlygiad aruthrol yma o rym lesu:
Ond aethant é'r llanc adref yn fyw, ac fe'u calonogwyd yn anghyffredin.
Actau 20:12

Mae’r bobl yn cael eu hannog wrth weld Grym lesu ar waith.

Onid dyna beth dyn ni’n ysu amdano yng Nghymru - i ni gael gweld grym
lesu ar waith yn ein capeli, eglwysi ac yn y gymdeithas mewn ffordd
amlwg.

Dyn ni wir eisiau gweld grym lesu yn troi Cymru’n ben i waered.

Dyn ni angen gweld Duw yn gwneud pethau mawr eto yng Nghymru, yn
troi calonnau pobl tuag ato fo.



Dyn ni wir yn dyheu am gael gweld yr Ysbryd ar waith.

Yna dwedodd wrtho i, “Dyma neges yr ARGLWYDD i Serwbabel: ‘Nid grym
na chryfder sy'n llwyddo, ond fy Ysbryd i.” le, dyna mae'r ARGLWYDD
hollbwerus yn ei ddweud. Sechareia 4:6

Yn y cyfamser mae angen i ni ofyn am gras i ddal ati ac i ddyfalbarhau.

Gras i dderbyn a rhoi annogaeth oddi wrth yr Arglwydd beth bynnag fo’n
hamgylchiadau tra’n disgwyl yn frwd am bethau mawr.

| GRYNHOI.

ANNOGAETH WRTH FYND: | fod yn bobl sydd yn ANNOG eraill.

Pwy allech chi eu hannog a sut?

ANNOGAETH O’R GAIR: Trowch at y Gair am annogaeth bob amser.

Pa ysgrythurau sydd wedi bod yn gefn i chi yn y gorffennol all fod o
gymorth i chi rvan?

ANNOGAETH MEWN GRYM: Dyn ni angen gweddio ari’r Ysbryd Glan
symud eto yn ein gwlad gan adnewyddu’i eglwys a dod a llawer o bobl i
ffydd.

Sut ydych chi wedi cael eich annog yng ngwaith yr Arglwydd yn
ddiweddar?



